MINUTI	


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 85


It-Tnejn, 15 ta’ Frar, 2016

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-6:53p.m.

L‑Onor. Tonio Fenech ippresjeda.


PREŻENTI

L-Onor. Owen Bonnici (Ministru għall-Ġustizzja, Kultura u Gvern Lokali); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Mario de Marco; l-Onor. Joseph Farrugia; u l-Onor. Frederick Azzopardi (sostitut) kienu preżenti.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 83 li saret fit-18 ta’ Jannar 2016, ġew konfermati.  

Fuq suġġeriment taċ-Chairman, il-Kumitat qabel li l-Minuti tal-Laqgħa Nru. 84 għandhom jiġu emendati kif ġej:

“Fit-tieni paġna wara t-tieni paragrafu li jispiċċa bil-kliem “l-imsemmi rapport” għandu jidħol dan il-paragrafu:  Saret stedina mis-Sur Mario Cutajar lill-Awditur Ġenerali sabiex, meta jrid, imur jagħmel l-audit tal-inventarju f’Villa Francia.”.

Il-Minuti tal-Laqgħa Nru. 84 li saret fis-27 ta’ Jannar, 2016, kif emendati, ġew konfermati.


RAPPORT BIR-RAKKMANDAZZJONIJIET WARA L-ISKRUTINJU MILL-KUMITAT TAL-KUNTRATT MA’ HENLEY AND PARTNERS DWAR L-INDIVIDUAL INVESTOR PROGRAMME

Iċ-Chairman informa lill-Kumitat li kien hemm qbil man-naħa tal-Gvern sabiex dan l-item jiġi pospost u jitpoġġa fuq l-aġenda tal-laqgħa li jmiss sabiex jiġi konkluż.  

PROPOSED WORK PROGRAMME

Iċ-Chairman informa wkoll lill-Kumitat li wara laqgħa li kellu mal-Awditur Ġenerali, hu kien ipprepara a proposed work programme, li kopja tiegħu kienet qed titqassam lill-Membri tal-Kumitat kif ukoll lill-Awditur Ġenerali. Huwa talab sabiex min kellu xi feedback dwar dan il-programm jew inkella jekk kien hemm xi Membru li xtaq li jidħol xi item ieħor minbarra dawk proposti, kellhom jikkomunikaw dan lilu.  

REPORT BY THE AUDITOR GENERAL: PUBLIC ACCOUNTS 2014 - MINISTRY FOR TOURISM

Il-Kumitat stieden lis-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali, is-Sinj. Tanya Mercieca, Assistent Awditur Ġenerali, is-Sinj. Lorraine  Farrugia, Senior Auditor, u lis-Sinj. Elaine Ghigo, Principal Auditor, sabiex jieħdu parti fil-Kumitat. 

Dr. Mario Rodgers, Segretarju Permanenti fil-Ministeru għat-Turiżmu, is-Sinj. Paulanne Mamo, Segretarju Permanenti fil-Ministeru għall-Ġustizzja, Kultura u Gvern Lokali, is-Sur Pierre Fenech, Chief Executive Officer tal-Mediterranean Conference Centre, is-Sinj. Anita Portelli, Deputy Chief Executive Officer u Financial Controller tal-Mediterranean Conference Centre, u l-Perit Norbert Gatt, Direttur fid-Direttorat tar-Restawr ħadu sehem fil-Kumitat fejn sarulhom mistoqsijiet dwar l-imsemmi rapport.

Iċ-Chairman talab lill-Uffiċċju tal-Awditur Ġenerali sabiex meta jkunu qed jagħmel il-verifika tiegħu fid-dipartimenti jara jekk l-unpaid invoices li jkollhom ikunux deheru fil-creditors’ list li huma jkunu bagħtu lill-Finanzi.

Rigward l-approvals għal direct orders fuq variations li jiġu mitluba lill-Ministeru għall-Finanzi, iċ-Chairman qal li kien hemm bżonn ta’ komunikazzjoni aħjar mad-diversi entitajiet sabiex meta jintalab permess għal direct order, ir-risposta tingħata fi żmien qasir sabiex ix-xogħol li jkun qed isir ma jkollux jieqaf.

Fit-8:11p.m. iċ-Chairman aġġorna l-Kumitat għat-Tnejn, 22 ta’ Frar, 2016 fis-6:30p.m. b’aġenda li kellha tiġi komunikata aktar tard.

